
	  1.   ՀՀ տարածքային կառավարման և ենթակառուցվածքների նախարարություն

	Առաջարկություններ չկան։
	

	 2. ՀՀ ֆինանսների նախարարություն  

	29․06․2023թ․

	Առաջարկություններ չկան։
	

	3.   ՀՀ աշխատանքի և սոցիալական հարցերի նախարարություն

	30․06․2023թ․

	1. Նախագծի 2-րդ կետի 2-րդ ենթակետով որոշման N 1 հավելվածի 21-րդ և 22-րդ կետերում կատարվող փոփոխություններում առաջարկում ենք «խնամքի կենտրոններում և համապատասխան» և «խնամքի կենտրոնում և համապատասխան» բառերը փոխարինել «բնակչության սոցիալական պաշտպանության կամ կացարանով ապահովման» բառերով:

	Ընդունվել է

	2. Առանց ուղեկցության վերադարձած անչափահասներին և Հայաստանում առանց ծնողական խնամքի մնացած երեխաներին օդանավակայանում դիմավորելու գործառույթը առաջարկում ենք վերապահել Միգրացիայի և քաղաքացիության ծառայությանը, Ոստիկանությանը և համապատասխան Խնամակալության և հոգաբարձության մարմնին: Գործընթացը կազմակերպելու համար անհրաժեշտ է, որպեսզի ՆԳՆ-ը սույն կետում նշված երեխաների վերադարձից առնվազն մեկ շաբաթ առաջ Աշխատանքի և սոցիալական հարցերի նախարարությանը տեղեկացնի նաև կոնկրետ դեպքերի առանձնահատկությունները, որպեսզի Աշխատանքի և սոցիալական հարցերի նախարարությունը հնարավորություն ունենա որոշում կայացնել, թե որ հաստատություն է պետք ուղղորդել երեխային և օդանավակայանում դիմավորելու անհրաժեշտության վերաբերյալ տեղեկացնի համապատասխան հաստատության գտնվելու վայրի խնամակալության և հոգաբարձության մարմնին:

	             Ընդունվել է մասամբ
Տվյալ համատեքստում ՄՔԾ գործառույթը առանց ուղեկցության վերադարձած անչափահասների և Հայաստանում առանց ծնողական խնամքի մնացած երեխաների վերադարձի մասին տեղեկատվությունը Ոստիկանությանը և ԱՍՀՆ-ին տրամադրելն է, սակայն ոչ վերջիններիս օդանավակայանում դիմավորելը։


	3. «Կառավարության կառուցվածքի և գործունեության մասին» 2018 թվականի մարտի 23-ի ՀՕ-253-Ն օրենքի 2-րդ հոդվածի 1-ին կետով Նախարարությանն է վերապահվել մշակելու և իրականացնելու Հայաստանի Հանրապետությունում ապաստան ստացած փախստականների, տեղահանվածների, երկարաժամկետ միգրանտների և հարկադիր վերադարձող Հայաստանի Հանրապետության քաղաքացիների ինտեգրման կամ վերաինտեգրման ոլորտներում Կառավարության քաղաքականությունը: Սակայն հարկ է նկատել, որ որոշման շրջանակներում ծրագրի երկրորդ բաղադրիչը հարկադիր վերադարձող ՀՀ քաղաքացիներից բացի ընդգրկում է նաև կամավոր վերադարձած ՀՀ քաղաքացիներին:
 Վերոնշյալով պայմանավորված առաջարկում ենք Միգրացիայի և քաղաքացիության բնագավառը կանոնակարգող օրենսդրական ակտ(եր)ում սահմանել «կամավոր վերադարձող» եզրույթը, ինչի պայմաններում ծրագիրն իրականացնելիս հնարավոր կլինի ապահովել իրավական որոշակիության սկզբունքը և դրանով իսկ հնարավորություն կընձեռնվի հստակ տարանջատել կամավոր վերադարձողին՝ հայրենադարձից, աշխատանքային միգրանտից և այլն:

	             Ընդունվել է մասամբ
Սույն որոշման իմաստով կամավոր վերադարձող են համարվում այն անձինք, ովքեր չեն պատկանում Նախագծի N 1 հավելվածի 3-րդ կետում թվարկված թիրախային խմբին, այսինքն՝ չեն վերադարձել հետընդունման (ռեադմիսիոն) համաձայնագրերի շրջանակներում և չեն արտաքսվել կամ վտարվել օտարերկրյա պետություններից։ Բացի այդ, հայրենադարձը կամ աշխատանքային միգրանտը նույնպես կարող են համարվել կամավոր վերադարձող։ Ուստի նպատակահարմար չենք գտնում Նախագծում «կամավոր վերադարձող» եզրույթի առանձին սահմանումը։  
Առաջարկում ենք «կամավոր վերադարձող» եզրույթը սահմանել «ՀՀ միգրացիոն քաղաքականության՝ ինտեգրման և վերաինտեգրման խնդիրների կարգավորման 2022-2032 թվականների ռազմավարության» նախագծում։



	4․ Առաջարկում ենք վերանայել Ծրագրի 3.1-ին կետով սահմանված ժամկետը և կամավոր վերադարձած քաղաքացիների համար արտերկրում բնակվելու նվազագույն ժամկետ սահմանել 24 ամիսը:

	                            Չի ընդունվել
Կամավոր վերադարձած քաղաքացիների համար արտերկրում բնակվելու 24 ամիս նվազագույն ժամկետի սահմանումը հիմնավորված չէ։ Արտերկրում բնակության առնվազն 1 տարի  ժամկետն ընդունելիս նպատակ չի եղել տարանջատելու հարկադիր և կամավոր վերադարձողներին․ հիմքում ընկած է վերջիններիս միգրանտ լինելը հավաստող ժամկետի սահմանումը։ Միգրացիայի տերմինաբանական բառարանում երկարաժամկետ միգրանտը սահմանվում է անձ, որը առնվազն մեկ տարի ժամկետով տեղափոխվում է իր սովորական բնակության վայրից տարբեր այլ երկիր՝ այնպես, որ նպատակակետ երկիրը փաստացի դառնում է նրա սովորական բնակության վայրի նոր  երկիրը։ 


	5․ Առաջարկում ենք քննարկման առարկա դարձնել նաև շահառուների ընտրության հայտանիշները ընդլայնելը, մասնավորապես առաջարկում ենք, որ ստուգվեն ոչ միայն դիմողի, այլ նաև նրա ընտանիքի բոլոր անդամների անվամբ Հայաստանի Հանրապետության տարածքում բնակելի տարածության նկատմամբ սեփականության իրավունքի գրանցման մասին տվյալները։
	                      Չի ընդունվել 
Դիմողի անվամբ Հայաստանի Հանրապետության տարածքում բնակելի տարածության նկատմամբ սեփականության իրավունքի գրանցման վերաբերյալ տվյալները ստուգելիս ՄՔԾ-ն հաշվի է առնում նաև այն հանգամանքը, որ ընտանիքի վերադարձած անդամը, օրինակ՝ կինը, կարող է ունենալ ընդհանուր համատեղ սեփականության իրավունք, ինչը չի կարող խոչընդոտ հանդիսանալ ծրագրի շահառու դառնալուն։ Միևնույն ժամանակ, քանի որ ծրագրին դիմողների թիվը շատ չէ և տրամադրվող աջակցությունն էլ երկարաժամկետ չէ, առաջարկում ենք սեփականության իրավունքի գրանցման մասին տվյալները ստուգելու ընթացակարգը թողնել նույնը։


	6․ Միևնույն ժամանակ առաջարկում ենք Հայաստանի Հանրապետության կառավարության 2020 թվականի մարտի 19-ի N 336-Լ որոշման N 1 հավելվածում կատարել հետևյալ փոփոխությունները՝
1) 9-րդ կետի 4-րդ ենթակետը շարադրել հետևյալ խմբագրությամբ.
«4) Խնամքի տրամադրում։ Կյանքի դժվարին իրավիճակում հայտնված անձին, սոցիալական կարիքին համապատասխան, բնակչության սոցիալական պաշտպանության հաստատություններում խնամք ստանալու նպատակով ուղղորդում.
ա. կկազմակերպվեն առանց ուղեկցության վերադարձած անչափահասներին և Հայաստանում առանց ծնողական խնամքի մնացած երեխաներին օդանավակայանում և սահմանի այլ անցակետերում դիմավորելու, համապատասխան հաստատություններում նրանց հետագա խնամքը կազմակերպելու հարցերը,
բ. կկազմակերպվեն տարեց և (կամ) հաշմանդամություն ունեցող անձանց համապատասխան խնամքի հաստատություններում նրանց հետագա խնամքը կազմակերպելու հարցերը։».
	                             Ընդունվել է

	7․ 19-րդ կետի 4-րդ ենթակետում «հաշմանդամության կարգ» բառերը փոխարինել «հաշմանդամություն» բառով.
	Ընդունվել է

	8․ 20-րդ կետում առաջին նախադասությունը շարադրել հետևյալ խմբագրությամբ. «Կյանքի դժվարին իրավիճակում հայտնված տարեց և (կամ) հաշմանդամություն ունեցող անձինք, առանց ուղեկցության վերադարձած և Հայաստանում առանց ծնողական խնամքի մնացած երեխաները, իրենց սոցիալական կարիքի համապատասխան, ենթակա են բնակչության սոցիալական պաշտպանության հաստատություններում խնամքի տրամադրման։».

	                            Ընդունվել է

	9․ 49-րդ կետում «խնամքի կենտրոններում և համապատասխան» բառերը փոխարինել «բնակչության սոցիալական պաշտպանության և կացարանով ապահովման» բառերով։


	                            Ընդունվել է

	4. ՀՀ արդարադատության նախարարություն  
	01/27․1/43747-2023

	
	09․10․2023թ․

	1.Նախագծի 2-րդ կետի 1-ին ենթակետի «բ» պարբերությունում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները: Նույն դիտողությունը վերաբերում է ամբողջ տեքստին:

	                            Ընդունվել է

	2.Նախագծի 2-րդ կետի 2-րդ ենթակետում «ծառայությունը» բառից հետո դրված չակերտը հանել և դնել «(այսուհետ՝ ծառայություն)» բառերից հետո:

	                            Ընդունվել է

	3. Նախագծի 2-րդ կետի 4-րդ ենթակետում «տրամադրման:» բառից հետո անհրաժեշտ է դնել չակերտ և վերջակետ:

	                            Ընդունվել է

	4. Նախագծի 2-րդ կետի 5-րդ ենթակետով խմբագրվող 23-րդ կետում «Դիմողի» բառից առաջ դրված չակերտը հանել:
 Հարկ է նշել, որ 2-րդ կետի ենթակետերի համարակալումն անհրաժեշտ է վերանայել, քանի որ 5-րդ ենթակետը կրկնվում է:

	                            Ընդունվել է

	5. Նախագծի 2-րդ կետի երկրորդ 5-րդ ենթակետում «ոստիկանություն» բառը փոխարինել «ոստիկանության» բառով՝ նկատի ունենալով ՀՀ կառավարության 2020 թվականի մարտի 19-ի N 336-Լ որոշման 1-ին հավելվածի 24-րդ կետի պահանջները:

	                            Ընդունվել է

	5․ ՀՀ վարչապետի աշխատակազմի Պետաիրավական, Սոցիալական հարցերի, Ծրագրերի փորձաքննության վարչություններ
	02/08.3/38111-2023

	
	22․11․2023թ․

	1․ Ինչպես գործող որոշմամբ, այնպես էլ ներկայացված նախագծով նախատեսված է առանց ուղեկցության վերադարձած անչափահասներին և Հայաստանում առանց ծնողական խնամքի մնացած երեխաներին Աշխատանքի և սոցիալական հարցերի նախարարության հետ համատեղ օդանավակայանում դիմավորելու անհրաժեշտության վերաբերյալ Ոստիկանությանը տեղեկացնելու վերաբերյալ դրույթ: Պարզաբանման կարիք ունի, թե նշված դեպքում դիմավորելը «Ոստիկանության մասին» օրենքով վերջիններիս վերապահված կոնկրետ որ լիազորությունից է բխելու:
	Ընդունվել է ի գիտություն
2002թ․ հոկտեմբերի 7-ին ԱՊՀ անդամ պետությունների միջև Քիշինևում ստորագրված «Անչափահասների՝ իրենց մշտական ​​բնակության երկրներ վերադարձի հարցերում Անկախ Պետությունների Համագործակցության մասնակից պետությունների միջև համագործակցության վերաբերյալ» համաձայնագրի շրջանակներում ՀՀ ոստիկանությանը, որպես իրավասու մարմնի, ի թիվս մի շարք հարցերի, վերապահված է նաև առանց խնամքի մնացած անչափահասների որոնման, վերջիններիս իրենց մշտական ​​բնակության երկրներ վերադարձնելու հարցերում Կողմերի պետություններին աջակցություն տրամադրելու գործառույթի իրականացումը (հոդված 2)։
Վերոնշյալ համատեքստում ՀՀ ոստիկանությունն իրականացնում է նաև անչափահասներին օդանավակայանում դիմավորելու գործառույթը։

	2. Նախագծի 2-րդ կետի 6-րդ ենթակետով նախատեսվում է «ՀՀ ոստիկանության» բառերը փոխարինել «Հայաստանի Հանրապետության ներքին գործերի նախարարության ոստիկանության» բառերով՝ ըստ էության, Ոստիկանության՝ Ներքին գործերի նախարարությանը պատկանելիության ընդգծման վերաբերյալ դրույթով անհարկի ծանրաբեռնելով ակտը: Նշվածի վերաբերյալ ուշադրություն ենք հրավիրում 17.10.2023թ. պետաիրավական նախարարական կոմիտեի նիստի թիվ ԿԱ/309-2023 արձանագրության 2-րդ կետով արձանագրված կոմիտեի դիրքորոշմանը:
	Ընդունվել է

	3. Համաձայն նախագծի հիմնավորման՝ նախագծով իրականացվում է գործառույթների փոխանցում՝ հաշվի առնելով օրենսդրական փոփոխությունները: Մինչդեռ նախագծով, դրանից զատ, իրականացվում են նաև այլ բնույթի փոփոխություններ, որոնց մասին հիմնավորումը բացակայում է:  Օրինակ. Նախագծի 2-րդ կետի 1-ին ենթակետով նոր խմբագրությամբ շարադրվող 9-րդ կետի 4-րդ ենթակետի բ. պարբերության համաձայն ընդլայնվում է շահառուների շրջանակը, քանի որ որպես հաշմանդամություն ունեցող անձ կարող են հանդես գալ նաև երեխաները: Նախագծի 2-րդ կետի 4-րդ ենթակետի կարգավորմամբ մի կողմից  ընդլայնվում են խնամք ստացող անձանց շրջանակը (որպես հաշմանդամություն ունեցող անձ կարող են հանդես գալ նաև երեխաները), մյուս կողմից սահմանափակվում է շրջանակը (կարգավորումից դուրս են մնում տարեց, բայց կյանքի դժվարին իրավիճակում չհայտնված անձինք):   
	Չի ընդունվել
Քանի որ Նախագծի 2-րդ կետի 4-րդ ենթակետը վերաբերում է կյանքի դժվարին իրավիճակում հայտնված անձանց (առանց ուղեկցության վերադարձած անչափահասներ, առանց ծնողական խնամքի մնացած երեխաներ, տարեց և (կամ) հաշմանդամություն ունեցող անձինք)՝ սոցիալական կարիքին համապատասխան, բնակչության սոցիալական պաշտպանության հաստատություններում խնամք ստանալու նպատակով ուղղորդմանը, ուստի միայն տարեց, սակայն կյանքի դժվարին իրավիճակում չհայտնված անձ լինելու հանգամանքը վերոնշյալ խմբում ընդգրկվելու ցուցիչ չէ։

	4. Առաջարկում ենք նախագիծը համաձայնեցնել նաև առողջապահության, արտաքին գործերի, կրթության, գիտության, մշակույթի և սպորտի, պաշտպանության նախարարությունների, ինչպես նաև կադաստրի և պետական եկամուտների կոմիտեների հետ ու նախագծի վերջնական տարբերակը վարչապետի աշխատակազմ ներկայացնել ՀՀ կառավարության 2021թ. փետրվարի 25-ի N 252-Լ որոշմամբ հաստատված աշխատակարգի 20-րդ կետի պահանջներին համապատասխան:
	Ընդունվել է 

	6․  ՀՀ արտաքին գործերի նախարարություն
	1108-1/62477-23

	
	27․11․2023թ․

	Առաջարկություններ չկան։
	

	7․  ՀՀ առողջապահության նախարարություն
	ԱԱ/03․2/27166-2023

	
	27․11․2023թ․

	Առաջարկություններ չկան։
	

	8․  ՀՀ կադաստրի պետական կոմիտե
	ՍԹ/16561-2023

	
	27․11․2023թ․

	Առաջարկություններ չկան։
	

	9․  ՀՀ կրթության, գիտության, մշակույթի և սպորտի նախարարություն
	01/18․2/33612-2023

	
	27․11․2023թ․

	Առաջարկություններ չկան։
	

	10․  ՀՀ պաշտպանության նախարարություն
	ՊՆ/510/7737-20232

	
	28․11․2023թ․

	Առաջարկություններ չկան։
	

	11․  ՀՀ պետական եկամուտների կոմիտե
	01/3-4/71006-2023

	
	28․11․2023թ․

	Առաջարկություններ չկան։
	



                                                                                   
                                                                                               ՀՀ ներքին գործերի նախարարություն
